
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 26-Ի N 713-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հայաuտանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի մայիսի 26‑ի «Հայաստանի Հանրապետության աշխատանքի և սոցիալական հարցերի նախարարությանը բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատելու մասին» N 713-Ն որոշման հավելվածում կատարել հետևյալ փոփոխություններն ու լրացումները.
1) 3-րդ կետից հանել «յուրաքանչյուր ամսվա 10-ին, 20-ին և վերջին աշխատանքային օրը» բառերը,

2) 3-րդ կետը 8-րդ ենթակետից հետո լրացնել հետևյալ բովանդակությամբ նոր 9-րդ և 10-րդ ենթակետերով.

«9) հանրային ծառայությունների համարանիշը կամ հանրային ծառայությունների համարանիշ չունենալու մասին տեղեկանքի համարը.

10) սույն կետի 1-ից 9-րդ ենթակետերում նշված տվյալներում կատարված փոփոխությունները:»,

3) 4-րդ կետի 1-ին ենթակետը շարադրել հետևյալ խմբագրությամբ. 

«1) մինչև 16 տարեկան Հայաստանի Հանրապետության քաղաքացիների համար` ծննդյան վկայականի սերիան ու համարը, Հայաստանի Հանրապետության կառավարության 1998 թվականի դեկտեմբերի 25-ի թիվ 821 որոշման համաձայն ստացված (փոխանակված) անձնագրի սերիան ու համարը, «Հայաստանի Հանրապետության քաղաքացու անձնագրի մասին» Հայաստանի Հանրապետության օրենքով սահմանված անձնագրի սերիան ու համարը, իսկ 16 տարին լրացած Հայաստանի Հանրապետության քաղաքացիների համար` Հայաստանի Հանրապետության կառավարության 1998 թվականի դեկտեմբերի 25-ի թիվ 821 որոշման համաձայն ստացված (փոխանակված) անձնագրի սերիան ու համարը, նույնականացման քարտի սերիան ու համարը, «Հայաստանի Հանրապետության քաղաքացու անձնագրի մասին» Հայաստանի Հանրապետության օրենքով սահմանված անձնագրի սերիան ու համարը,
4) 4-րդ կետից հետո լրացնել հետևյալ բովանդակությամբ 4.1-րդ կետով.

«4.1. Հայաստանի Հանրապետության կառավարության 1998 թվականի դեկտեմբերի 25-ի թիվ 821 որոշմամբ սահմանված անձնագիր (այդ թվում` մինչև 16 տարեկան Հայաստանի Հանրապետության քաղաքացիներին հատկացված), նույնականացման քարտ և «Հայաստանի Հանրապետության քաղաքացու անձնագրի մասին» Հայաստանի Հանրապետության օրենքով սահմանված անձնագիր ստացած անձանց անունը և ազգանունը ռեգիստրը կազմակերպությանն է տրամադրում նաև անգլերեն:». 

5) 5-րդ կետը շարադրել հետևյալ խմբագրությամբ.

«5. Սույն կարգով սահմանված տվյալները տրամադրվում են էլեկտրոնային կապով, բնակչության պետական ռեգիստրի տեղեկատվական բազա մուտքագրվելու (բնակչության պետական ռեգիստրի տեղեկատվական բազայում համապատասխան փոփոխությունները կատարելու) հետ միաժամանակ` կազմակերպությունում տեղակայված համակարգչային սերվերի վրա գրանցելու (արձանագրելու) միջոցով:»:
2. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:
ՀՀ աշխատանքի և սոցիալական հարցերի նախարար Արտեմ Ասատրյան

ՀԻՄՆԱՎՈՐՈՒՄ

«Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)

«Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի անհրաժեշտությունը պայմանավորված է կատարված օրենսդրական փոփոխություններով և իրավակիրառական պրակտիկայում առաջացած խնդիրներով:
1.1. Կարգավորման հարաբերությունների ներկա վիճակը և առկա խնդիրները

Հայաստանի Հանրապետության կառավարության 2011 թվականի մայիսի 26‑ի N 713-Ն որոշմամբ սահմանվում է Հայաստանի Հանրապետության աշխատանքի և սոցիալական հարցերի նախարարությանը բնակչության պետական ռեգիստրի տեղեկատվական համակարգից տվյալներ տրամադրելու կարգը:

2012 թվականի հունիսի 1-ից ուժի մեջ է մտել «Հանրային ծառայությունների համարանիշերի մասին» ՀՀ օրենքը, որի համաձայն սոցիալական ապահովության քարտը փոխարինվել է հանրային ծառայությունների համարանիշով, որը հատկացվում է ՀՀ ոստիկանության կողմից:

Միաժամանակ, ՀՀ ոստիկանությունից տվյալների ստացման մեխանիզմները բավարար չեն պետական կենսաթոշակային համակարգի տվյալների շտեմարանը արդյունավետ կերպով վարելու համար: Մասնավորապես, տվյալները ստացվում են որոշակի պարբերականությամբ, և գործնականում լինում են դեպքեր, երբ կենսաթոշակ նշանակող ստորաբաժանում դիմած անձի անձնագրային տվյալները ՀՀ աշխատանքի և սոցիալական հարցերի նախարարությունում առկա չեն լինում, և անձը չի կարողանում իրականացնել իր իրավունքները` հաշվի առնելով այն հանգամանքը, որ անձանց նույնականացումն իրականացվում է ԲՊՌ-ի տվյալների հիման վրա:

1.2 Առկա խնդիրների առաջարկվող լուծումները
Հաշվի առնելով վերոգրյալը` առաջարկվում է փոփոխություններ և լրացումներ կատարել ՀՀ կառավարության 2011 թվականի մայիսի 26‑ի N 713-Ն որոշման մեջ:

2. Կարգավորման առարկան 
Ներկայացվող նախագծով առաջարկվում է.

1) ՀՀ ոստիկանությունից ստանալ նաև անձանց հանրային ծառայությունների համարանիշերը և հանրային ծառայությունների համարանիշ չունենալու մասին տեղեկանքների համարները, ինչպես նաև անձնագրի և նույնականացման քարտերի համարները,

2) բնակչության պետական ռեգիստրի տվյալները որոշակի պարբերականությամբ ստանալու փոխարեն, ստանալ առցանց ռեժիմով` բնակչության պետական ռեգիստրի տեղեկատվական բազա մուտքագրվելու (բնակչության պետական ռեգիստրի տեղեկատվական բազայում համապատասխան փոփոխությունները կատարելու) հետ միաժամանակ` կազմակերպությունում տեղակայված համակարգչային սերվերի վրա գրանցելու (արձանագրելու) միջոցով:

3. Իրավական ակտի կիրառման դեպքում ակնկալվող արդյունքը
Իրավական ակտի ընդունումը կբարելավի կենսաթոշակառուներին մատուցվող ծառայությունների որակը և ՀՀ աշխատանքի և սոցիալական հարցերի նախարարությանը կապահովի անհրաժեշտ տեղեկատվությամբ:

ՏԵՂԵԿԱՆՔ

«Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ

«Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին

«Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ԱՄՓՈՓԱԹԵՐԹ

«Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումների նախագծերի կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջարկության հեղինակը, գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացու-թյուն
	Կատարված

փոփոխությունները

	ՀՀ ԿԱ Պետական եկամուտների կոմիտե

15.06.2012թ.

 թիվ 01/3-3/6205-12
	«Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումների նախագծերի  վերաբերյալ առաջարկություններ չկան:
	Ընդունվել է ի գիտություն:
	

	ՀՀ արտակարգ իրավիճակների նախարարություն

18.06.2012թ. 

թիվ 1/17/1745-12  
	«Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումների նախագծերի  վերաբերյալ առաջարկություններ չունեմ:
	Ընդունվել է ի գիտություն:
	

	ՀՀ էկոնոմիկայի նախարարություն

19.06.2012թ.

թիվ 01/21.2/3077-12 

	«Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումների նախագծերի վերաբերյալ առարկություններ և առաջարկություններ չկան:
	Ընդունվել է ի գիտություն:
	

	ՀՀ ազգային անվտանգության ծառայություն

22.06.2012թ. թիվ 

11/367

	«Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ  ՀՀ ազգային անվտանգության ծառայությունը դիտողություններ և առաջարկություններ չունի:
	Ընդունվել է ի գիտություն:
	

	ՀՀ ֆինանսների նախարարություն

22.06.2012թ. թիվ 

1/4.3-1/8270-12 

	ՀՀ ֆինանսների նախարարությունը քննարկել է «Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը և հայտնում է հետևյալը.

հստակեցման կարիք ունի Նախագծի 1-ին մասի 5) ենթամասով նախատեսված միջոցառումը (բնակչության պետական ռեգիստրի տեղեկատվական բազա մուտքագրվելու համար տվյալները էլեկտրոնային կապով տրամադրելու զուգահեռ կազմակերպությունում տեղակայված համակարգչային սերվերի վրա գրանցելը) բերում է լրացուցիչ միջոցների անհրաժեշտության, թե ոչ:
	Ընդունվել է ի գիտություն:
	Ներկայացված նախագծերի ընդունումը լրացուցիչ ֆինանսական միջոցների անհրաժեշտություն չի առաջացնում:

Անրաժեշտ միջոցառումները, ըստ անհրաժեշտության, կֆինանսավորվեն 

 ՀՀ 2013-2015 թվականների պետական միջնաժամկետ ծախսերի ծրագրով նախատեսված չափաքանակների շրջանակներում:

	ՀՀ կենտրոնական բանկ

26.06.2012թ. 

թիվ  20.4-07/000637-12

	«Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումների նախագծերը և դրանց վերաբերյալ դիտողություններ և առաջարկություններ չունի:
	Ընդունվել է ի գիտություն:
	

	ՀՀ պաշտպանության նախարարություն 

11.07.2012թ. 

թիվ ՊՆ/510-914
	«Հայաստանի Հանրապետության կառավարության 2011 թվականի մայիսի 26‑ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:
	

	ՀՀ ոստիկանություն

02.07.2012թ.

թիվ 35/957


	«Հայաստանի Հանրապետության կառավարության 2011 թվականի մայիսի 26-ի համար 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումների նախագծերի վերաբերյալ ներկայացվում են հետևյալ նկատառումները.

Առաջարկվում է «Հայաստանի Հանրապետության կառավարության 2011 թվականի մայիսի 26-ի համար 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 2-րդ ենթակետում «կամ հանրային ծառայությունների համարանիշ չունենալու մասին տեղեկանքի համարը» բառերը հանել, քանի որ ՀՀ կառավարության 2012 թվականի ապրիլի 5-ի թիվ 419-Ն որոշման թիվ 1 հավելվածում հանրային ծառայությունների համարանիշ չստանալու մասին տեղեկանքի համարը հաստատված չէ:
	Ընդունվել է ի գիտություն:
	Ի կատարումն ՀՀ վարչապետի հանձնարարականի` մշակվել է «Հայաստանի Հանրապետության կառավարության 2012 թվականի ապրիլի 5-ի N 419-Ն որոշման մեջ փոփոխություն կատարելու մասին» ՀՀ կառավարության որոշման նախագիծ, որի համաձայն` սահմանվում է տեղեկանքի համարը նշելու պահանջ (դաշտ): Նախագիծը 25.07.2012թ. N ԱԱ/ՍՍ-1-3/5242-12 գրությամբ ներկայացվել է շահագրգիռ գերատեսչությունների (այդ թվում` ՀՀ ոստիկանության) կարծիքին:

	
	1. Առաջարկվում է նախագծի 1-ին կետի 4-րդ ենթակետը հանել, քանի որ նշված տեղեկությունը չի մուտքագրվում բնակչության պետական ռեգիստրի համակարգում:
	Ընդունվել է:
	Նախագծի 1-ին կետի 4-րդ ենթակետը հանվել է:

	
	2. Բնակչության պետական ռեգիստրում առկա տվյալների տրամադրման գործընթացն առավել օպերատիվ և արդյունավետ կազմակերպելու նպատակով առաջարկվում է այն իրականացնել էլեկտրոնային կապով` առցանց եղանակով` համակարգչային հարցման միջոցով:

Վերոգրյալից ելնելով առաջարկում ենք նախագծի 5-րդ կետը շարադրել հետևյալ խմբագրությամբ. «5. Սույն կարգով սահմանված տվյալները տրամադրվում են էլեկտրոնային կապով` առցանց եղանակով` համակարգչային հարցման միջոցով»:
	Չի ընդունվել:
	Պետական կենսաթոշակային համակարգի տեղեկատվական շտեմարանը, ինչպես նաև սոցիալական պաշտպանության ոլորտի մնացած տեղեկատվական համակարգերը նախագծված են` հիմք ընդունելով ՀՀ  կառավարության 2011 թվականի մայիսի 26-ի համար 713-Ն որոշումը, որի համաձայն նախատեսվում է ՀՀ աշխատանքի և սոցիալական հարցերի նախարարությանը տրամադրել բնակչության պետական ռեգիստրի ամբողջական բազան:

Տվյալների տրամադրման հարցում-պատասխան ռեժիմը առաջ կբերի լրացուցիչ տեխնիկական խնդիրներ` հաշվի առնելով այն հանգամանքը, որ բնակչության պետական ռեգիստրի տվյալները օգտագործվում է սոցիալական պաշտպանության ոլորտի բոլոր տեղեկատվական համակարգերում: Միաժամանակ, այս դեպքում չի լուծվի պետական ռեգիստրի տվյալներում կատարված փոփոխությունները սոցիալական պաշտպանության ոլորտի տեղեկատվական համակարգերում արտացոլելու խնդիրը:

	
	3. Առաջարկվում է նաև նախագծերում շարադրված «ինքնաշխատ եղանակով» բառերը փոխարինել «համակարգչային հարցման միջոցով» բառերով, բոլոր այն դեպքերում, երբ տվյալները պետք է ստանալ բնակչության պետական ռեգիստրից:
	
	

	ՀՀ արդարադատության նախարարություն

28.06.2012թ. N 01/3861-12
	1. Նախագիծը համապատասխանում է Հայաստանի Հանրապետության Սահմանադրությանը: 
	Ընդունվել է ի գիտություն:
	

	
	2. «Հայաստանի Հանրապետության կառավարության 2011 թվականի մայիսի  26-ի թիվ 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
	Ընդունվել է ի գիտություն:
	

	
	3. Նախագծում իրավական այլ ակտերի նորմերի անհարկի կրկնություններ առկա չեն:
	Ընդունվել է ի գիտություն:
	

	
	4. «Հայաստանի Հանրապետության կառավարության 2011 թվականի մայիսի  26-ի թիվ 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծում համապատասխան փոփոխություններ և լրացումներ կատարելու անհրաժեշտությունն առկա է:
	Ընդունվել է ի գիտություն:
	

	
	5. Նախագծում անհրաժեշտ բոլոր հարցերը կարգավորված են: 
	Ընդունվել է ի գիտություն:
	

	
	6.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	7.  Օրենսդրական տեխնիկայի կանոնները մասամբ պահպանված չեն: Այսպես`
	
	

	
	1)  «Հայաստանի Հանրապետության կառավարության 2011 թվականի մայիսի  26-ի թիվ 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծում «2011» թիվն անհրաժեշտ է փոխարինել «2012» թվով:
	Ընդունվել է:
	«2011» թիվը փոխարինվել է «2012» թվով:

	
	2)  Նախագծի նախաբանում անհրաժեշտ է հղում կատարել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
	Ընդունվել է:
	Նախագծի նախաբանում հղում է կատարվել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին:


